
INVESTITSION MARKETINGNI 
RIVOJLANTIRISH ASOSIDA 
MINTAQA INVESTITSIYA 
JOZIBADORLIGINI OSHIRISH

Ahmedov Alim Babaniyazovich
Termiz davlat universiteti Raqamli iqtisodiyot, biznes boshqaruvi va 
ekonometrika kafedrasi o‘qituvchisi

Annotatsiуa: Ushbu maqolada investitsion jozibadorlikni milliy iqtisodiyotning investitsiya jarayonini makro, mezo va mikro 
darajada osonlashtiradigan yoki to‘sqinlik qiluvchi obyektiv va subyektiv shart-sharoitlar yig‘indisi sifatida aniqlash mum-
kinligi ishonchli argumentlar asosida atroflicha tahlil qilingan. Shu bilan birga, investitsion jarayonni yanada rivojlantirish 
yo‘lida faqatgina hukumatning roli emas, balki xususiy korxonalarning ahamiyati ham muhimligi ko‘rib chiqilgan.

Kalit so‘zlar: milliy iqtisodiyot, investitsiya muhiti, umumiy iqtisodiy rivojlanish, raqobatbardosh mahsulot, daromad, mo -
dernizatsiya.

Abstraсt: In this article, the investment attractiveness can be defined as a set of objective and subjective conditions that 
facilitate or hinder the investment process of the national economy at the macro, meso, and micro level. At the same 
time, not only the role of the government, but also the importance of private enterprises will be considered in the further 
development of the investment process.

Keу words: national economy, investment environment, general economic development, competitive product, income, 
modernization.

Аннотация: В данной статье инвестиционную привлекательность можно определить как совокупность объек-
тивных и субъективных условий, облегчающих или затрудняющих инвестиционный процесс национальной эконо-
мики на макро-, мезо- и микроуровне. При этом в дальнейшем развитии инвестиционного процесса будет учиты-
ваться не только роль государства, но и значение частных предприятий.

Ключевые слова: национальная экономика, инвестиционная среда, общеэкономическое развитие, конкуренто-
способный продукт, доход, модернизация.

K I R I S H 
Milliy iqtisodiyotni har tomonlama rivojlantirish faol investitsiya siyosatini yurgizishni talab qiladi va bu o‘z 

navbatida, respublikada chuqur tarkibiy o‘zgarishlarni amalga oshirishni ta’minlaydi. Milliy iqtisodiyot sohalariga 
tashqi va ichki investitsiyalar oqimini faollashtirish iqtisodiy yuksalishning yangi bosqichini boshlab beradigan 
asosiy omil hisoblanadi. Iqtisodiyotni faol rivojlantirish keng miqiyosdagi investitsiyalarni talab qiladi. Bu o‘z 
o‘rnida bugungi kunda mamlakatimizda barqaror va samarali iqtisodiyotni shakllantirish borasida amalga 
oshirib kelinayotgan islohotlar ahamiyatini namoyon etmoqda.

Mamlakatimizda 2020-yilda iqtisodiy islohotlami chuqurlashtirishning eng ustuvor yo‘nalishlari belgilab 
berilgan edi. Ushbu ustuvor yo'nalishlardan kelib chiquvchi vazifalarni amalga oshirishda salmoqli natija va 
sezilarli o‘zgarishlar qo‘lga kiritildi. Iqtisodiyotining yuqori barqaror sur’atlar bilan o‘sishi va makroiqtisodiy muta-
nosibligi ta’minlanib, ishlab chiqarishni tarkibiy o‘zgartirish va modemizatsiya qilish, texnik va texnologik yan-
gilash ishlari davom ettirildi. Shu o‘rinda investitsiya jarayonlarining ya’ni xorijiy investorlarni jalb qilish muhim 
ahamiyat kasb etishini aytib o‘tish joiz. 

Zamonaviy yondashuvlarga ko‘ra, mintaqa marketingini turli xil bozor subyektlari bilan bunday munosa-
batlarni o‘rnatish, yaratish va qo‘llab-quvvatlash usuli sifatida aniqlash mumkin, bu mintaqaga resurslar hamda 
maqsadli bozorlar bo‘yicha foydali mavqelarni ta’minlaydi, shuningdek, munosabatlar ishtirokchilarining ushbu 
bozorga erishishga imkon beradi. 

M A V Z U G A  O I D  A D A B I Y O T L A R  S H A R H I
Barskiy Y.M. o‘zining asarlarida ta’kidlab o‘tganidek, ijobiy investitsiya muhitini shakllantirishning asosiy 

jihati mamlakat imijidir, chunki uning darajasi investorning kutganlariga qanchalik kam javob bersa, investitsiya 
muhiti shunchalik past baholanadi va investitsiya muhitini barqarorlashtirishga xizmat qiladi. Bunda albatta, har 
bir investor mamlakatga jalb qilinadigan investitsiyalarga qo‘yilgan imtiyozlarga e’tibor qaratadi chunki, davlat 
qanchalik ko‘p imtiyoz beradigan bo‘lsa, shuncha ko‘p investorlar qiziqish bildirishadi.

Mahalliy iqtisodchi olimlarimizdan Xodjamuratova G.Y. ushbu fikrni ilgari surgan: investitsiya marketingi-
ning vazifasi daromad (foyda)ni eng yuqori darajaga olib chiqish emas, balki kompaniya (firma)larning rivoj-
lanish jarayonida ularning yetarli darajada moliyaviy barqaror bo‘lgani holda, iqtisodiy tarqqiyotning yuksak 
sur’atlarini ta’minlashi vazifasi ustuvor hisoblanadi

Yana bir olimimiz Akramov T.A. marketing kuzatishlari investitsiya qo‘yiladigan mamlakatning tabiiy, iqlim 
sharoiti, milliy xususiyatlari, aholining xarid quvvati, sotiladigan bozori, xom ashyo bozori kabilar o‘rganiladi, 
deb o‘tgan. Shu bilan birga, shu mamlakat hududlari o‘rganilib, ularni investitsiyaga bo‘lgan talabi haqidagi 
axborotlar to‘plab borilishi xususida argumentni ilgari surgan.

T A D Q I Q O T  M E T O D O L O G I YA S I
Mazkur maqolada iqtisodiy tahlilning analiz va sintez, induksiya va deduksiya, taqqoslama kabi an’anaviy 

usullardan foydalanildi. Iqtisodchi olimlarning turizmda tadbirkorlikni rivojlantirishga doir ilmiy-amaliy qarashlari 
tahlil qilindi va natijalari asosida xulosalar shakllantirilgan.

T A H L I L  V A  N A T I J A L A R
Zamonaviy yondashuvlarga ko‘ra, mintaqa marketingini turli xil bozor subyektlari bilan bunday munosa-

batlarni o‘rnatish, yaratish va qo‘llab-quvvatlash usuli sifatida aniqlash mumkin, bu mintaqaga resurslar hamda 
maqsadli bozorlar bo‘yicha foydali mavqelarni ta’minlaydi, shuningdek, munosabatlar ishtirokchilarining ushbu 
bozorga erishishga imkon beradi. Bu esa, o‘z navbatida, “4P” kompleksi vositalaridan foydalangan holda min-
taqaviy marketing investitsiya loyihasining (alohida mintaqaning) uni investitsiya mahsuloti sifatida tavsiflovchi 
quyidagi xususiyatlarini ajratib ko‘rsatishga imkon beradi:

1) ushbu o‘ziga xos “tovar” (“product”)ni investorning ehtiyojlarini to‘liq qondirish qobiliyati sifatida minta-
qaning investitsion jozibadorligi (xaridor bilan o‘xshashlik);

2) “joylashuv” (“Place”) deganda hududiy dastur va loyihalarni amalga oshirish uchun investitsiyalarni jalb 
etish tushunilishi kerak;

3) oluvchiga loyihani amalga oshirish uchun zarur bo‘lgan investitsiya resurslari miqdori “narx” (“price”) 
bo‘limida belgilanishi kerak;

4) “rag‘batlantirish” (“promotion”) yoki “aloqa” ostida – investitsiya jarayonida potensial investorlarga 
investitsiya loyihasi to‘g‘risidagi ma’lumotlarni “yetkazib berish”ning optimal sxemasini tanlash poten-
sial ya’ni, iste’molchilarga (investorlarga) mahsulotning (investitsiya loyihasining) afzalliklari to‘g‘risidagi 
ma’lumotlarni yetkazish va uni “sotib olish” istagini rag‘batlantirish bo‘yicha turli xil faoliyat turlari majmui 
tushunilishi kerak. 

Mintaqaviy marketingning belgilangan vositalaridan ma’lum bir mintaqaning yangi raqobatdosh ustun-
liklarini yaratish, maqsadli auditoriyaga ta’sir qilish va shu bilan iqtisodiy agentlarni jalb qilish uchun samarali 
foydalanish mumkin. Bundan tashqari, mintaqaning marketing sohasidagi investitsiya faoliyatini faollashtirish 
quyidagilarni o‘z ichiga oladi:

● hududning shakllanishi va rivojlanishining o‘ziga xos xususiyatlaridan kelib chiqqan holda uning imijini 
shakllantirish va yuksaltirish dasturlarini ishlab chiqish hamda kelgusida brendingni mintaqaning ijobiy 
imijini shakllantirishning alohida vositasi sifatida amalga oshirish;

● boshqaruv organlariga ham, ayrim korxonalarga ham joriy iste’molni, ishlab chiqarish hajmlarini, tabiiy 
resurslardan foydalanishni oshirmasdan, hududlar qiymatini sezilarli darajada oshirish, investitsiya 
resurslarini jalb qilish imkonini beradi;

● tashqi investorlarni ko‘paytirishga qaratilgan tabiiy, moddiy-texnika, moliyaviy, mehnat, tashkiliy, ijtimoiy 
va boshqa resurslarning jozibadorligini oshirish aloqa faoliyati:

● hududiy, shuningdek, bunday resurslarni amalga oshirish va tiklashda hududning rivojlanishi, faoliyat 
yuritishi va imiji ularning muvaffaqiyatli faoliyatiga bog‘liq; ommaviy axborot vositalari va reklama 
bo‘yicha imkoniyatlarini e’tiborga olish lozim. Bunday faoliyat hududiy marketing markazi orqali hududiy 
hokimiyat vakillaridan, yetakchi korxonalar egalaridan iborat notijorat sheriklik deb ataladigan tadbir 
agentliklari vakillari shaklda amalga oshirilishi mumkin. Xususan:

● sarmoyadorlarni internet-portal orqali axborot bilan ta’minlash, tahliliy ma’lumotlarni ishlab chiqish va 

tarqatish, xalqaro forumlar hamda ko‘rgazmalarda ishtirok etish, mintaqada sarmoya bilan bog‘liq tad-
birlarni muntazam tashkil etish ham muhim;

● mintaqa va uning subyektlarining xalqaro milliy, mintaqaviy va mintaqalararo dasturlarni amalga 
oshirishda, shuningdek, mintaqada davlat hamda boshqa buyurtmalarni joylashtirishda samarali ishtiro-
kini tashkil etish va ta’minlash; 

● sanoatning “drayver” sohalarini rivojlantirish va hududlarning sanoat salohiyatini to‘liq ishga solish;
● yirik korxonalar tomonidan import o‘rnini bosuvchi mahsulotlarni ishlab chiqarish va hududiy korxonalar 

bilan kooperatsiya aloqalarini kengaytirish, 
● sanoat kooperatsiyasini yo‘lga qo‘ygan korxonalarni faol rag‘batlantirish tizimini joriy qilish. 
“Yangi O‘zbekiston – raqobatbardosh mahsulotlar yurti” g‘oyasi asosida milliy brendlarni xorijiy bozorlarga 

olib chiqadigan eksportchilarni har tomonlama qo‘llab-quvvatlash;
Surxondaryo viloyatining investitsion jozibadorligi hududning geografik joylashuvi (chegara, transport) bilan 

bir qatorda tabiiy xususiyatlar va mehnat salohiyatining afzalliklari bilan bog‘liq bo‘lib, ulardan hududda inves-
titsiya loyihalarini amalga oshirish bo‘yicha muloqot o‘tkazish mintaqaning iqtisodiy salohiyati va aholi farovon-
ligini oshirish uchun transchegaraviy infratuzilma loyihalarini amalga oshirish uchun faol foydalanish kerak.

Bu borada Surxondaryo viloyati statistika boshqarmasining ma’lumotlariga e’tibor qaratadigan bo‘lsak, 
2023-yilda 17956,0 mlrd. so‘m asosiy kapitalga investitsiya o‘zlashtirilgan bo‘lib, bu o‘tgan 2022-yilga nisbatan 
55,2 foizga oshgan. Bunda 2015-yilda viloyatga bor-yo‘g‘i 191,7 mlrd. so‘m to‘g‘ridan-to‘g‘ri xorijiy investitsiyalar 
jalb etilgan bo‘lsa, 2023-yilga kelib bu ko‘rsatkich 11114,8 mlrd. so‘mga yetdi. Bunda eng yuqori ko‘rsatkich 
Boysun tumanida 3179,3 mlrd. so‘m va Sherobod tumani 3260,9 mlrd. so‘m jalb qilgani bilan ijobiy natijalarga 
erishmoqda. Umuman olganda, xorijiy investitsiya va kreditlari jalb qilishda viloyat o‘rtachasi(53,0 %)dan yuqori 
bo‘lgan qiymatlarga Oltinsoy (58,4 %), Angor(60,3 %), Bandixon(59,9 %), Boysun(91,8 %), Muzrabot(56,4 %), 
Jarqo‘rg‘on(64,7 %) va Sherobod(90,2 %) tumanlari to‘g‘ri kelgan bilan AQSh to‘g‘ridan-to‘g‘ri xorijiy investitsi-
yalar, ularning miqdori kishi boshiga 194,0 dollarni tashkil etdi(1-rasm). 

1-rasm: Surxondaryo viloyatiga jalb qilingan xorijiy investitsiyalar dinamikasi

Rasmda keltirilgan 2015-yil va 2023-yillarda Surxondaryo viloyatiga jalb qilingan xorijiy investitsiyalar 
di  namikasiga e’tibor qaratadigan bo‘lsak, 2015-yilda tumanlar aro o‘rtacha xorijiy investitsiya hajmi 9,1 %ni 
tashkil etgan bo‘lsa, 2023-yildga kelib bu ko‘rsatkich 43,9 foizga oshib 53,0 %ni tashkil etdi. Tadqiqot nati-
jalariga ko‘ra, investorlarning qarorlari samaradorligini baholash uchun qiyin bo‘lgan bir qator subyektiv omillar 
ta’sir qilishi aniqlandi, shu bilan birga, ular qisman investorning bilimlari bilan belgilanadigan individual imtiy-
ozlar tizimini ifodalaydi, shu jumladan, mintaqaning tasviri. Tadqiqot mintaqaviy marketing doirasida amalga 
oshirilishi mumkin bo‘lgan marketing vositalarini o‘rganadi. Bizningcha, hududiy marketing asosida:

● mintaqaning raqobatbardosh ustunliklari baholanadi va qo‘llab-quvvatlanadi, boshqa raqobatdosh 
hududlarga nisbatan uning investitsiyalar uchun jozibadorlik darajasi aniqlanadi;

● ma’muriy-hududiy obyektning raqobatbardoshligi parametrlari uning bozor o‘zgarishlari va bozor jaray-
onlariga moslashish asosida uzluksiz rivojlanish qobiliyati sifatida tahlil qilinadi.

Umuman olganda, mintaqaning investitsion jozibadorligini tahlil qilishda “4R” kompleksi vositalaridan foy-
dalangan holda real investitsiya jozibadorligini aniqlash kerak, bu esa investitsiya mahsuloti sifatida investitsiya 
loyihasining (alohida hudud) tavsiflovchi xususiyatlarini ajratib ko‘rsatish imkonini beradi. Ushbu yo‘nalishdagi 
istiqbollar maqsadli auditoriyaga ta’sir ko‘rsatadigan va shu tariqa iqtisodiy subyektlarning faolligini oshirish 

uchun mintaqaning yangi raqobatdosh ustunliklarini shakllantirishda foydalanish uchun mintaqaviy (hududiy) 
marketing vositalarini o‘zgartirishdan iborat.

So‘nggi paytlarda ilmiy ishlarda va ilmiy-ommabop nashrlarda investitsiya loyihasi (korxona) muayyan 
mahsulot sifatida qaraladigan yondashuvni uchratish mumkin1. Yuqoridagilarni hisobga olsak, nafaqat investit-
siya loyihasini mahsulot sifatida, balki butun korxonani ham ko‘rib chiqish mumkin. Shunda korxonaning inves-
titsion jozibadorligini marketing nuqtayi nazaridan, korxonaning investitsion faoliyatini esa mahsulot sifatidagi 
sifatini oshiradigan iqtisodiy faoliyat sifatida baholash mumkin. 

Kompaniyaning zamonaviy faoliyatida bozor munosabatlarining asosiy agenti sifatida iste’molchining 
ustuvorligiga asoslangan tadbirkorlikka bozor yondashuvini o‘z ichiga olgan marketing konsepsiyasining ta’rifi 
muhim rol o‘ynaydi2.

Marketingning ijtimoiy yo‘naltirilgan konsepsiyasi ishlab chiqaruvchilar, iste’molchilar va butun jamiyat man-
faatlarining uyg‘unligi bilan tavsiflanadi. Ushbu konsepsiyani institutsional nazariya doirasida ko‘rib chiqsak, 
shuni ta’kidlash kerakki, turli institutlarning investitsiya faoliyatini amalga oshirish korxonaning investitsion jozi-
badorligini shakllantirishga yordam beradi, shuningdek, korxonada ijtimoiy yo‘naltirilgan marketing jarayonlari 
samaradorligini oshiradi.

Institutsionalizm nazariyasi nuqtayi nazaridan investitsiya jarayoni subyektlarining iqtisodiy manfaatlari 
bo‘ysunish darajasi qanchalik katta bo‘lsa, investitsiyalarni joriy etishning ijobiy ta’siri shunchalik yuqori bo‘ladi. 
Investitsion jozibadorlik – bu mahsulot sifatida korxonaning sifat ko‘rsatkichi bo‘lib, korxonaning sifati qanchalik 
yuqori bo‘lsa, uning faoliyati ijtimoiy yo‘naltirilgan marketing konsepsiyasiga shunchalik mos keladi. Korxo-
naning investitsion jozibadorlik darajasi korxona mulkdorlari, investorlar va davlat kabi investitsiya jarayoni 
subyektlari manfaatlarining mahsulot iste’molchilarida muvozanat darajasi bilan belgilanadi.

Ijtimoiy yo‘naltirilgan marketing konsepsiyasining samarali amalga oshirilishi investitsiya jarayonida ishtirok 
etuvchi institutlar manfaatlarining mos kelishi darajasini oshiradi. Oldingi ishlarda investitsiya jarayoni subyekt-
lari manfaatlari muvozanatidan kelib chiqqan holda korxonalarning investitsion jozibadorligini baholash metod-
ologiyasi hamda investitsiya loyihalari jozibadorligini tahlil qilish bo‘yicha usullar to‘plami ishlab chiqilgan edi3.

Tashkilotlar manfaatlarining muvozanat darajasini aniqlash maqbulroq investitsiya obyektini tanlashga 
imkon beradi, ammo korxonaning investitsion jozibadorligini oshirish mumkin bo‘lgan chora-tadbirlar yoki 
yo‘llar haqidagi savolga javob bermaydi. Investitsiyalarga asoslangan korxonaning jadal rivojlanishiga to‘sqinlik 
qilayotgan sabablarni tushunish uchun investitsiya jarayoni subyektlari manfaatlarini qondirish darajasini tahlil 
qilish va ulardan ko‘proq ta’sir ko‘rsatadiganlarini ajratib ko‘rsatish kerak (1.3.1-rasm).

1.3.1-rasm: Investitsiya jarayoni subyektlarining manfaatlarini aks ettiruvchi ko‘rsatkichlarni buyurtma qilish 
sxemasi

1 Бабаев М. Маркетинг инвестиционных проектов в строительстве [Електронний ресурс] / М. Бабаев // Журнал “Право и жизнь”. 
– Режим доступу: http://www.law-n-life.ru/arch/142/142-11.doc.

2 Бочарова И.Ю. Социально-этичный маркетинг в повышении корпоративной социальной ответственности [Електронний 
ресурс] / И.Ю. Бочарова // Электронный научный журнал “Управление экономическими системами”. – Режим доступа: http://
uecs.ru/marketing/item/1603- 2012-10-20-05-04-15.

3 Коваленко Н.В. Забезпечення балансу інтересів суб’єктів інвестиційного процесу як фактор підвищення інвестиційної 
привабливості підприємства / Н.В. Коваленко, М.М. Мархайчук // Економічний вісник Донбасу. – 2013. – № 2. – С. 162-167.

Ushbu taklif etilayotgan manfaatlarni tartibga solish tuzilmasi shunday qurilganki, unda qo‘llaniladigan 
ko‘rsatkichlar u yoki bu tarzda investitsiya jarayoni subyektlari manfaatlariga ta’sir qiladi va ularning o‘zaro 
ta’siri hamda joylashuv muvozanat darajasini aks ettiradi. Investitsion jarayonning asosiy subyektlaridan biri 
sifatida davlat manfaatlarini ta’minlash barcha darajadagi budjetlarga tushumlarni va tekshirilayotgan korxo-
nada ishlab chiqarilgan mahsulotlarni sotish hajmidan (D1) mablag‘larni ko‘paytirishdan iborat. Shuning uchun 
milliy iqtisodiyotda ishlab chiqarish hajmlarini (Q) oshirish davlat manfaatdor bo‘lib, buning oqibati ham davlat 
daromadining oshishi hisoblanadi.

Davlatning yana bir ustuvor yo‘nalishi korxonalar tomonidan barcha darajadagi budjetlarga va maxsus 
fondlarga ajratmalarni o‘rganilayotgan korxona moddiy resurslar hamda xizmatlar iste’molini oshirish bilan 
ko‘paytirish. Ish bilan bandlikni oshirish (kadrlar sonini ko‘paytirish (XS) ham davlat manfaatlariga mos keladi. 
Shuni ta’kidlash kerakki, korxona qiymatining oshishi davlat uchun muhim bo‘lsa-da, bu mamlakatning xalqaro 
bozordagi obro‘sini oshirishi bilan birga, iqtisodiy amaliyot budjet va turli darajadagi mablag‘larga ajratmalar 
olishning ustuvorligini ko‘rsatmoqda.

Investorlarning sxemaga bo‘lgan qiziqishlari, asosan, investitsiya qilingan kapital (IK) miqdoriga qarab iqti-
sodiy qo‘shilgan qiymatning (IQQ) o‘sishi ko‘rsatkichlari, shuningdek, qayta investitsiya va to‘lov manbai sifa-
tida korxonaning sof foydasi (SF) bilan ifodalanadi. Korxona egalari, aksiyadorlar qiymatning oshishi bilan bir 
qatorda, yetarli miqdorda investitsiyalarni jalb qilish, foydaning ortishi, korxonaning rivojlanish istiqboliga ta’sir 
etuvchi ichki jarayonlar mehnat unumdorligi va ishlab chiqarish hajmining o‘sishida, tannarxning kamayishida 
ishlab chiqarish, uning sifatini oshirish va natijada sotishdan tushgan daromadning oshishi namoyon bo‘ladi.

Faqat investorlarning manfaatlarini yoki faqat davlat manfaatlarini aks ettiruvchi omillarni ajratib bo‘lmaydi, 
chunki tanlangan barcha omillar ma’lum ma’noda ularning jamoaviy manfaatlarini amalga oshirish imkoniya-
tini aks ettiradi. Shuning uchun investitsiya jarayonining ayrim subyektlari manfaatlarini qondirish darajasini 
miqdoriy o‘lchash uchun har bir subyekt uchun manfaatlarni qondirish nuqtayi nazaridan eng muhim bo‘lgan 
omillarni tanlash tavsiya etiladi.

Muayyan korxona faoliyati bilan bog‘liq investitsiya jarayonining har bir alohida subyektining manfaatlarini 
qondirish darajasi to‘g‘risida ma’lumotga ega bo‘lgan holda, nomutanosiblik sabablari to‘g‘risida xulosa chiqa-
rish va investitsiya manfaatlari muvozanatini yaxshilash bo‘yicha chora-tadbirlarni amalga oshirish mumkin. 
Surxondaryo viloyatining 2010–2023-yillarda investitsion jarayon subyektlari manfaatlarini qondirish tahlilini 
o‘tkazish uchun dastlab interval usulidan foydalangan holda 3 guruhga (yomon, o‘rta va yaxshi ) ajratib ushbu 
holatlar bo‘yicha manfaatlar balansi o‘rganiladi (1.3.1-jadval).

1.3.1-jadval: Surxondaryo viloyatining 2010–2023-yillarda investitsion jarayon subyektlari manfaatlarini 
qondirish tahlili4

Ko‘rsatkich Juda 
yomon Yomon O‘rta Yaxshi

O‘sish sur’ati
Yomon O‘rta Yaxshi

Investitsion kapital-IK, mlrd. so‘m 2817,9 7143,1 11468,2 15793,0 2,54 1,61 1,38
Iqtisodiy qo‘shilgan qiymat-IQQ, mlrd. so‘m 220,5 434,2 648,0 861,7 1,97 1,49 1,33
Investitsiya qilingan korxona tomonidan 
mahsulot sotish hajmidan maqsadli 
jamg‘armalarga va barcha darajadagi 
budjetlarga tushumlar shaklida davlat 
daromadi-D1, mlrd. so‘m

1286,4 5575,2 10512,5 11857,7 4,33 1,89 1,13

Korxonalarning mahsulot (tovarlar, ishlar, 
xizmatlar) sotishdan olingan daromadi-SOD, 
mlrd. so‘m

8269,9 27527,1 52801,5 120888,2 3,33 1,92 2,29

Korxonalarning yalpi foydasi-KYF, mlrd. so‘m 918,9 5667,3 15027,1 53422,1 6,17 2,65 3,56
Korxonalarning sof foydasi-KSF, mlrd. so‘m 135,6 1532,3 7259,5 22210,7 11,3 4.74 3,06
Ishlab chiqarish hajmi-Q, million tonna 271,2 5034,7 18667,3 49421,4 18,57 3,7 2,65
Mahsulotlarni sotish hajmidan maqsadli 
jamg‘armalarga va barcha darajadagi 
budjetlarga tushumlar ko‘rinishidagi davlat 
daromadi-D2, mlrd. so‘m

2576,4 11601,7 110837,1 882525 4,5 9,55 7,96

Korxona tomonidan iste’mol qilingan moddiy 
resurslar va xizmatlar hajmi-N, mlrd. so‘m 6644,4 26734,4 176151,8 1134675 4,02 6,59 6,44

Xodimlar soni-XS, ming kishi 430 462 517 628 1,07 1,12 1,21

 4 manba: Surxondaryo viloyati statistika boshqarmai ma’lumotlari asosida muallif ishlanmasi.

Jadval natijalariga e’tibor qaratadigan bo‘lsak, hozirgi kunda Surxondaryo viloyatining 2010-2023-yil-
larda investitsion jarayon subyektlari manfaatlarini qondirish tahliliga ko‘ra, yomon korxonalar guruhi qolgan 
guruhlarga nisbatan yuqori o‘sish darajasiga ega bo‘lganligi ko‘rinib tursa-da, ammo guruhga kiruvchi kor-
xonalar soniga nisbatan olganda investitsiya jarayoni subyektlari manfaatlarining yuqori muvozanatini 77,4 % 
bilan yaxshi guruhga kiruvchi korxonalar va o‘rtacha manfaatlar balansini mos ravishda 54,8 %ni ko‘rsatadi.

X U L O S A  V A  T A K L I F L A R
Hududlar investitsiya jozibadorligini baholashning taklif etilayotgan usuli universaldir, chunki u loyiha sama-

radorligining asosiy an’anaviy ko‘rsatkichlarini o‘z ichiga oladi va shuning uchun ham mulkchilik va sanoat-
ning har qanday shaklidagi hududlar va korxonalar uchun mos keladi. Bundan tashqari, investitsiya jarayoni 
subyekt lari manfaatlarining mutanosiblik darajasini hisobga olgan holda, loyihalarning jozibadorligini yangicha 
tahlil qilish mumkin bo‘ladi, bu bilan bog‘liq holda quyidagi afzalliklar yuzaga keladi:

● birinchidan, hududlar investitsiya jozibadorligini baholashning mavjud usullaridan farqli o‘laroq, bu usul 
investitsion loyihalarni nafaqat iqtisodiy samaradorlik ko‘rsatkichlari asosida, balki institutlar manfaatlari 
muvozanati darajasidan kelib chiqib tanlash imkonini beradi. Bu davlat, korxona mulkdorlari va bosh-
qalar manfaatlarini katta kelishuvga erishgan taqdirda, iqtisodiy samaradorlik nisbatan yetarli emasligi 
sababli loyihani jozibador deb tasniflash kerak, chunki u qisqa muddatli iqtisodiy samaradorlikka ega 
bo‘lgan loyihalarga qaraganda davlatning iqtisodiy xavfsizligini qo‘llab-quvvatlash va oshirish nuqtayi 
nazaridan ko‘proq istiqbolli hisoblanadi;

● ikkinchidan, taklif etilayotgan usul doirasida korxonalarda amalga oshirilishi rejalashtirilgan loyihalar 
yanada jozibador bo‘lib, ularning investitsiya faoliyati asosiy manfaatdor tomonlarning talablariga 
ko‘proq mos keladi, ya’ni korxonaning ichki qiymati, uning barqaror uzoq muddatli va muvozanatli rivoj-
lanishini ta’minlaydigan (korxona egalarining manfaatlari), eng katta makroiqtisodiy samarani olish, 
soliq tushumlarini qisqa muddatda “ishlab chiqarish” mumkin emasligini hisobga olgan holda, investit-
siya faoliyatini oshirishga qaratilgan korxonalarning uzoq muddatli rivojlanishi (davlat manfaatlari) bilan 
solishtirganda, qisqa muddatda foyda olish, maqbul darajadagi tavakkalchilik (investor manfaatlari) 
bilan solishtirganda ustuvor bo‘lishi;

● uchinchidan, hududlar investitsiya jozibadorligini baholashning taklif etilayotgan usuli davlat boshqaruvi 
organlari tomonidan sanoatni rivojlantirish siyosatini shakllantirish, ularning samaradorligini oshirish 
maqsadida qo‘llanilishi mumkin, chunki bu nafaqat samaradorlikni ta’minlash talablariga, balki investit-
siya loyihalarini tanlashga imkon beradi;

● to‘rtinchidan, hududning investitsion jozibadorligini tahlil qilishda korxonadagi investitsiya jarayoni sub-
yektlari manfaatlarining muvozanat darajasini baholash korxonaning barqaror rivojlanishining poten-
sial istiqbollarini hisobga olishga imkon beradi va milliy mahsulot ishlab chiqaruvchilarning investitsion 
jozibadorligini oshirish va jahon bozoridagi mavqeini mustahkamlash uchun ustuvor ahamiyatga ega 
bo‘lgan loyihalarni tanlash uchun asos bo‘ladi.

Adabiyotlar ro‘yxati:
1. “Ostroh Academy”. 2017. No. 4(32). P. 88–91.Барский Ю.М., Александренко 2.И.В. Инвестиционная 

привлекательность региона (на примере Волынской обла Karkich I.O. Investment attractiveness of regions 
of Ukraine. Scientific notes of the National University сти). URL: https://eprints.oa.edu.ua/6476/1/58.pdf (дата 
обращения: 10.08.2020).

3. O‘zbekiston Respublikasi Prezidentining 2023-yil 11-sentabrdagi “O‘zbekiston–2030 strategiyasi to‘g‘risida”gi 
PF–158-son farmoni. https://lex.uz/ru/docs/6600413.

4. Бабаев М. Маркетинг инвестиционных проектов в строительстве [Електронний ресурс] / М. Бабаев // Журнал 
“Право и жизнь”. – Режим доступу: http://www.law-n-life.ru/arch/142/142- 11.doc.

5. Бочарова И.Ю. Социально-этичный маркетинг в повышении корпоративной социальной ответственности 
[Електронний ресурс] / И.Ю. Бочарова // Электронный научный журнал “Управление экономическими 
системами”. – Режим доступа: http://uecs.ru/marketing/item/1603- 2012-10-20-05-04-15.

6. Коваленко Н.В. Забезпечення балансу інтересів суб’єктів інвестиційного процесу як фактор підвищення 
інвестиційної привабливості підприємства / Н.В. Коваленко, М.М. Мархайчук // Економічний вісник Донбасу. 
2013 – № 2. – С. 162-167.

maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


